
Muaj dab tsi tshiab hauv tus xeem ACCESS for 
ELLs 2.0? 
Thaum uas yeej tseem hu ua ACCESS for ELLs, hom 
no yog ib hom kev xeem tshiab uas siv computer 
los xeem rau cov qib kawm 1-12, thiab nws yog 
tsim los txhim kho ntau yam hauv qhov kev xeem.  
 

• Cov tub ntxhais kawm ntawv hauv qib 
kawm 1-3 yuav xeem tus no feem ntau 
hauv computer, tiam sis nws tseem yuav 
xeem tus Sau Ntawv hauv ib phau ntawv. 
Cov tub ntxhais kawm ntawv hauv qib 
kawm 4-12 yuav ntaus lawv cov lus teb. 

• Cov tub ntxhais kawm ntawv yuav mloog 
cov lus hais thiab cov lus qhia ua hauv lub 
mloog ntawm pob ntseg es tsis yog mloog 
lawv tus kws qhia ntawv nyeem rau lawv.  

• Cov tub ntxhais kawm ntawv yuav mloog 
cov suab dua li ntawm lawv tus kws qhia 
ntawv lub suab, nrog rau lwm cov tub 
ntxhais kawm ntawv uas muaj hnub 
nyoog ze li lawv. Qhov no yuav cia txoj 
kev xeem nthuav cov zwj ceeb uas muaj 
ntsis zoo li cov uas cov tub ntxhais kawm 
ntawv siv lawv cov lus Askiv.  

• Tej co tub ntxhais kawm ntawv uas hnov 
hauv qhov kev xeem yuav ua zoo tib yam 
nkaus li qhov uas xav kom tus tub ntxhais 
kawm ntawv uas xeem ntawd ua.  

• Qhov kev xeem yuav hloov tau me ntsis 
raws seb tus tub ntxhais kawm ntawv ua 
tau zoo li cas, uas xyuas kom cov nqe lus 
nug nws nyuaj txaus, tiam sis tsis txhob 
nyuaj nyuaj heev thiab.  

 

Kuv yuav nrhiav tau cov lus nug ua piv txwv 
hauv daim ntawv xeem qhov twg? 
Muaj cov lus nug ua piv txwv hauv daim ntawv 
xeem nyob rau ntawm https://www.wida-
ams.us/default.aspx. Tseem yuav muaj cov ntawv 
xyaum xeem nyob rau hauv lub vas sab (website) 
no thaum Lub Kaum Hli Ntuj 2015. Cov tub ntxhais 
kawm ntawv yuav siv tau cov no kom paub tias 
daim ntawv xeem yuav zoo li cas ua ntej xeem. 
Lawv tseem cia cov kws qhia ntawv thiab cov niam 
txiv los nkag siab tias lawv tus tub ntxhais kawm 
ntawv yuav tsum tau paub ua dab tsi kom qhia tau 
tias nws txawj lus Askiv.  

Wisconsin Tuam Tsev Saib Xyuas Tsoom Fwv Kev 
Qhia Ntawv Dawb tsis cais tshwj leej twg li raws 

seb yog poj niam los sis txiv neej, haiv neeg, tawv 
nqaij, kev ntseeg ntuj, kev teev hawm, hnub 

nyoog, yug lub teb chaws twg, caj ces, xeeb tub, 
muaj txij nkawm los sis tsis muaj los sis muaj ob 

leeg ua niam ua txiv los sis ib leeg ua niam ua txiv, 
poj niam nyiam poj niam los sis txiv neej nyiam 

txiv neej, los sis muaj kev tsis taus. 

ACCESS for ELLs yog dab tsi? 
ACCESS for ELLs yog ib txoj kev ntsuam xyuas txhua 
xyoo hauv txoj kev txawj ntse txog theem kev sib 
tham thiab kev kawm lus Askiv ntawm cov me 
nyuam Kawm Lus Askiv (ELs) hauv qib kawm K txog 
12. Txoj kev ntsuam xyuas no cia cov kws qhia 
ntawv, cov tub ntxhais kawm ntawv, thiab tsev 
neeg los saib xyuas cov tub ntxhais kawm ntawv 
txoj kev kawm lus Askiv hauv kev hais lus, kev 
mloog, kev nyeem ntawv, thiab kev sau ntawv. 
ACCESS for ELLs mas nws sib txig nrog WIDA's 
English Language Development (ELD) Standards.  
 
Cov dej num hauv ACCESS for ELLs txoj kev ntsuam 
xyuas mas nws zoo ib yam li cov kev siv txuas lus 
nrog lwm tus (thiab cov lus uas yuav tau xav txog 
los sis hais tawm) uas tau ntsib hauv ntau lub sij 
hawm hauv cov tsev kawm ntawv sib txawv. Txhua 
nqe hauv txoj kev ntsuam xyuas thiab txoj dej num 
mas tsom ntsoov rau yam tsawg ib qho ntawm tsib 
qho hauv WIDA ELD Standards: 
 

• Cov Lus ntawm Kev Sib Tham thiab Kev 
Kawm Ntawv 

• Cov Lus ntawm Kev Siv Lus Ua Yeeb Yam 
• Cov Lus Ntawm Kev Ua Lej 
• Cov Lus ntawm Kev Tshawb Fawb (Science) 
• Cov Lus ntawm Kev Kawm Txog Kev Ua 

Noob Neej 
 
ACCESS for ELLs yog ib feem ntawm txoj kev ntsuam 
xyuas uas siv tswv yim los siv ntau hom kev pab:  
 
• Tus neeg soj ntsuam - WIDA Tus Neeg Soj 

Ntsuam ntsuas qhov txawj lus Askiv (English 
language proficiency) (ELP) ntawm cov tub 
ntxhais kawm ntawv uas nyuam qhuav tuaj 
rau teb chaws Mis Kas los sis hauv ib cheeb 
tsam twg. Nws yuav pab txiav txim seb ib tug 
tub ntxhais kawm ntawv puas tim tsum kev 
pab qhia lus Askiv los sis tsis tim tsum, thiab 
yog tias tim tsum, nyob rau theem twg.  

•  Ib qho kev ntsuam xyuas txog qhov xaus hauv 
txoj kev pab - ACCESS for ELLs yog ib qho kev 
ntsuam xyuas uas ntsuas cov tub ntxhais kawm 
ntawv qhov ELP hauv ib lub sij hawm twg txhua 
xyoo. Txoj kev ntsuam xyuas txhua xyoo no 
txog ELP yog ib qho kev xyuas seb ib tug tub 
ntxhais kawm ntawv tau txawj ntau npaum li 
cas ntxiv lawm piv rau xyoo tas los.  

• Cov kev ntsuam xyuas hauv caij nyoog nruab 
nrab - Thaum uas tsis yog ua los ntawm DPI, 
cov tsev kawm ntawv yuav xaiv tau qhov los 
yuav WIDA MODEL txoj kev ntsuam xyuas. 
Qhov no nws muaj ntsis zoo ib yam li ACCESS 
for ELLs, tiam sis yuav siv tau ob peb zaug hauv 
ib xyoos twg los xyaum hauv kev qhia ntawv. 

• Cov hauv paus rau kev ntsuam xyuas uas siv 
ntau yam los ntsuas - Cov kev kawm lus uas 
muaj cov tshiab tas li ua lub hauv paus rau 
cov ntawv qhia thiab cov kev cob qhia uas 
tsim los pab cov kws qhia ntawv tsim ib co 
tswv yim pab hauv txoj kev ntsuam xyuas uas 
siv ntau yam los ntsuas. Cov tswv yim no yog 
ib co kev ntsuam xyuas uas ua thaum kawm 
txog nrab los xyuas seb txoj kev kawm ntawd 
puas ua hauj lwm.  

 
Yuav siv cov paub tau los ntawm ACCESS for ELLs 
li cas? 
• Cov tub ntxhais kawm ntawv siv cov no kom 

nkag siab txog lawv qib theem ELP ntawm 
txoj kev loj hlob. 

• Cov kws qhia ntawv siv cov no los txhim kho 
txoj kev qhia ntawv thiab kawm ntawv. 

• Cov tsev kawm ntawv siv cov no los ua ib co kev 
ntsuas uas siv los xyuas seb ib tug tub ntxhais 
kawm ntawv puas tau txawj lus Askiv txaus. 

• Cov cheeb tsam tsev kawm ntawv siv cov no 
los ntsuam xyuas lawv txoj kev pab qhia 
ESL/ob hom lus thiab los ua kom tau raws li 
qhov nom tswv teb chaws kom ua los saib 
xyuas cov tub ntxhais ELs txoj kev kawm lus 
Askiv seb mus tau zoo li cas. 

Yuav muab hom qhab nias twg? 
Cov ntaub ntawv qhia txog tus tub ntxhais kawm 
ntawv muaj cov nram qab no: 
 
• Cov qhab nias ntawm tus ntsuas qib K-12 uas 

nyob sib ncaj nrog tus ntsuas txog Kev Mloog, 
Kev Nyeem Ntawv, Kev Sau Ntawv, thiab Kev 
Hais Lus 

• Cov theem txawj raws qib kawm ntawm 
theem 1-6 hauv WIDA ELD Standards 

• Cov qhab nias uas muaj ntau ntau yam sib 
txuam ua ke mas muab tso ua duab rau hauv 
daim duab hauv qab no 

 

 
 
ELD Standards yog dab tsi?   
WIDA English Language Development (ELD) 
Standards yog lub hauv paus rau ACCESS for ELLs 
txoj kev ntsuam xyuas thiab tag nrho WIDA cov 
chaw muab kev pab. Tswv yim tshiab thiab nrov 
npe heev, TESOL tau siv cov qauv no ua tus qauv 
hauv teb chaws thiab siv los ntawm txhiab txhiab 
tus kws qhia ntawv los teeb cov hom phiaj ntawm 
kev kawm ntawv, npaj cov kev qhia ntawv sib 
txawv, thiab ntsuas tus tub ntxhais kawm ntawv 
txoj kev txawj lus zuj zus.  
 
Muaj Cov Qauv ntawm 
http://www.wida.us/standards/eld.aspx 

